
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
সতী



এ মহাশ্মশানভূমি। হেথা পুণ্যপাপ

লােকের মুখের বাক্যে করিয়াে না মাপ,—

সত্যেরে প্রত্যক্ষ কর মৃত্যুর আলােকে।

সতী আমি। ঘৃণা যদি করে মােরে লােকে

তবু সতী আমি। পরপুরুষের সনে

মাতা হ'য়ে বাঁধ যদি মৃত্যুর মিলনে

নির্দ্দোষ কন্যারে—লােকে তােরে ধন্য কবে—

কিন্তু মাতঃ নিত্যকাল অপরাধী র'বে

শশ্মশানের অধীশ্বর পদে।




রমাবাই




    জ্বাল চিতা,

সৈন্যগণ! ঘের’ আসি বন্দিনীরে।





অমাবাই




     পিতা!





বিনায়ক




ভয় নাই, ভয় নাই! হায় বৎসে হায়

মাতৃহস্ত হ'তে আজি রক্ষিতে তােমায়

পিতারে ডাকিতে হ’ল। -যেই হস্তে তােরে

বক্ষে বেঁধে রেখেছিনু, কে জানিত ওরে

